
মঙ্গল উদ্দেশ্য তা’র পাইবে দেখিতে।

স্বদেশী হইয়া তুমি স্বদেশ বাসীর

হরণ করিতে ব্যস্ত ধন মান প্রাণ;

চেয়ে দেখ আর, ওই আমাদের রাজা,

সুন্দর ব্যবস্থা কত, কঠোর কানুন

লোক হিতকর কত ব্যবস্থা সুন্দর,

করেছেন প্রণয়ন লোক রক্ষা হেতু

নিরপেক্ষ ভাবে লোকে করিতে শাসন।

অত্যাচারী নহে কভু দয়ালু ইংরাজ।

 কে বলিল আমাদের করেনা বিশ্বাস

সর্ব্বপথ করিয়াছে সঙ্কোচ ইংরাজ?

দেখ কত উচ্চপদ পেতেছি আমরা

যোগ্যতা যেমন। শিক্ষা,শাসন,বিচার,

চিকিৎসা,পুলিস,পূর্ত্ত বিভাগ সকলে

আমাদের পথ তা’তে দিতেছে খুলিয়া

যোগ্যতার অনুরূপ। কত শত দিকে

কত পথ আমাদের দিতেছে খুলিয়া।

রাজ-প্রতিনিধি সভা গঠিত এখন

স্বদেশীয় মন্ত্রীদলে। আইন কানুন

করিছেন তাঁ’রা, এই দেশের কল্যাণে।

আমাদের অবিশ্বাস করিলে ইংরাজ

কখন দিতনা এত বিশ্বাসের কাজ

